
Anong mga detalye ng kita ang kailangang 
ibigay ko upang makakuha ng Family  
Tax Benefit (Benepisyong Kabayaran sa 
Pag-aalaga ng Bata) at Child Care Benefit 
(Kabayaran sa Pag-aalaga ng Bata)?

Income Details—Filipino

Upang makakuha ng binawasang kabayaran ng Family Tax Benefit 

(Benepisyong Kabayaran sa Pag-aalaga ng Bata) at/o Child Care 

Benefit (Kabayaran sa Pag-aalaga ng Bata) tuwing ikalawang 

linggo, kailangang magbigay kayo ng tinantiyang kita ng 

binagong kita ng inyong pamilya na bubuwisan. Ang polyetong 

ito ay magbibigay sa inyo ng impormasyon tungkol sa iba‘t ibang 

uri ng kita na kailangan ninyong sabihin sa Family Assistance 

Office (Tanggapan ng Tulong sa Pamilya).

Binagong bubuwisang kita
Ang binagong bubuwisang kita ay tinataya sa pamamagitan ng:

• bubuwisang kita

• AT ang maiuulat na diskuwentong bigay ng gobyerno

• AT ang halaga ng anumang walang buwis na pensiyon o 

benepisyo

• AT ang halaga ng anumang nalugi sa ari-ariang paupahan

• AT ang anumang kinita sa labas ng bansa na hindi 

binubuwisan sa Australya

• BABAWASIN ang buong halaga ng anumang suporta sa bata 

na inyong ibinigay at/o ang ibinayad ng inyong kapartner.

Bubuwisang kita
Ang anumang kita na binabayaran ninyo ng buwis ay tinatawag 

na bubuwisang kita, ito ang natitirang halaga matapos na bawasin 

ang lahat na pinapayagang tanggalin mula sa tatasahing kita.

Napakahalagang kayo at ang inyong kapartner ay maghain 

ng ulat ng kita (o sabihin sa Family Assistance Office kung 

hindi kayo kailangang maghain ng ulat ng kita).

Kung kayo at/o ang inyong kapartner ay naghain ng ulat ng 

kita, ang inyong bubuwisang kita ay makikita sa Notice of 

Assessment (Pabatid ng Pagtatasa) na tatanggapin ninyo at/o 

ng inyong kapartner mula sa Tanggapan ng Buwis. Ang pabatid 

ng nakaraang taon ay maaaring makatulong sa pagtantiya ng 

inyong kita para sa taong ito.

Kasama sa bubuwisang kita ang suweldo at sahod, buong 

kabayaran, negosyo o pansariling empleyo, pamumuhunan, lupa 

at bahay, pensiyon at benepisyo mula sa gobyerno na bubuwisan 

tulad ng Parenting Payment (Kabayarang Pangmagulang), o 

Newstart Allowance (Panggastos sa Pagsisimula).

Maiuulat na mga 
Karagdagang Pakinabang

Ang mga karagdagang pakinabang ay dagdag na benepisyo na 

ibinibigay ng ilang nagpapatrabaho. Kailangang sabihin ninyo sa 

Family Assistance Office ang tungkol sa maiuulat na karagdagang 

pakinabang na tinanggap ninyo o ng inyong kapartner mula sa 

inyong pinagtatrabahuhan. Maaaring kasama sa mga ito ang:

• tulong sa inyo upang bayaran ang inyong renta o  

hulog sa bahay;

• pagbibigay ng telepono sa bahay o kotse;

• pagbabayad ng kabayaran sa pag-aaral o pag-aalaga ng bata; o

• pagbabayad ng inyong premiyum sa seguro sa kalusugan.



MCFPR027FIL.0512 (page 2 of 2)

Tanungin ang inyong pinagtatrabahuhan kung ano ang 

maiuulat na karagdagang pakinabang na isasama sa inyong 

Buod ng Kabayaran.

Walang-buwis na pensiyon 
at benepisyo ng gobyerno

Kailangang sabihin ninyo sa Family Assistance Office ang tungkol 

sa anumang kita mula sa walang buwis na mga pensiyon at 

benepisyo na tinatanggap ninyo o ng inyong kapartner sa 

pamamagitan ng Centrelink o Veterans’ Affairs (Mga Suliranin ng 

Beterano).

Tunay na lugi sa 
ari-ariang paupahan

Ang tunay na lugi sa ari-ariang paupahan ay ang pagkalugi ng 

ari-arian na inyong idineklara sa personal na ulat ng kita para 

sa taong pinansiyal. Ang tunay na pagkalugi sa mga ari-ariang 

paupahan ay idadagdag sa inyong isinaayos na bubuwisang kita 

para sa tulong sa pamilya.

Kita sa ibang bansa
Ang kita sa ibang bansa ay ang anumang kita mula sa ibang 

bansa na tinanggap ninyo o ng inyong kapartner na hindi 

binubuwisan sa Australya. Kailangang palitan ninyo ang inyong 

kita sa ibang bansa ng katumbas na halaga sa dolyar ng Australya 

at isama ito sa inyong isinaayos na bubuwisang kita para sa 

tulong sa pamilya.

Suporta sa bata na bigay 
ninyo at ng inyong kapartner

Ang suporta sa bata ay isang kabayaran ninyo, o ng inyong 

kasalukuyang kapartner, na ibinibigay ninyo bilang suporta sa 

inyong tunay o inampon na anak mula sa nakaraang relasyon.

Ang anumang suporta sa bata na inyong ibinayad sa taong 

pinansiyal ay babawasin sa inyong tinayang kita.

Kailangang itago ninyo ang pruweba ng inyong suporta sa  

bata dahil maaaring hilingin sa inyo ito bilang katibayan ng 

halagang ibinayad.

Para sa dagdag an 
impormasyon:

• Tumawag sa Family Assistance Office (Tanggapan ng  

Tulong sa Pamilya) sa 13 1202 sa pagitan ng 8.00n.u. at  

5.00n.h. (EST) Lunes hanggang Biyernes para sa impormasyon 

sa wikang Filipino.

• Bisitahin ang website sa www.familyassist.gov.au

• Dumalaw sa pinakamalapit na Family Assistance Office na 

matatagpuan sa mga tanggapan ng Medicare Australia, mga 

Sentro ng Serbisyong Pangkliyente ng Centrelink at mga 

puwesto ng Tanggapan ng Buwis (Tax Office).

